
				এই পাতাটির মুদ্রণ সংশোধন করা প্রয়োজন। 
কা কথা— এমন যে মহাকবি শ্রপ্রিয়নাথ সেন— তারই রচিত এবং অরচিত কাব্যগুলি— সেই আসমানি—সেই এলনাসকারী ( Alnascharil ) স্বপ্ন আনে না । কিছুই ভাল লাগে না— কিছুতে মন বসে না। কেবল মাজে মাজে এই বর্ষাকালের মেঘবিচিত্র আকাশ দেখতে একবার একবার ভাল লাগে। ঘরে বেশ একলা নিঝুম ( আবকারি revenue না বাড়িয়ে) ব’সে আছি— সামনের একটা জানলা খোলা – খানিকটা নীল আকাশ দেখা যাচ্চে— কোথা থেকে একখানা মেঘ— অতি ধীরে— অতি মন্থর —অতি অলস গতিতে চলে যাচ্চে । দেখি অার ভাবি কোথা থেকেই বা আসে আর কোথাই বা চলে যায়— কোন দূর থেকে— কোন গ্রাম-নদী-প্রান্তর দেখে শুনে— এমনি আমার মত কত অানমোনা অলস চাহনি পেয়ে— কোথায় আবার কোন দূরে ভেসে যাচ্চে– আর আমরাই বা কোথা থেকে এসেচি— আর কোথায় ভেসে চলেচি। দেখচি তুমি ভয় পেয়েচ– তুমি মনে ক’চ্চ দ্বিতীয় একখানা মেঘদূত কাব্যের অবতারণা বুঝি আরম্ভ হয় । মা ভৈঃ— অামি হলপ করে বলতে পারি— আমার দ্বারা ও রকম কুকাৰ্য্য কখনই হবে না— তুমি অবশ্ব হলপের কোন আবশ্যকতা দেখচ’ না— তা যাই হ’ক কথাটা হ’চ্চে এই আমার দেহখানি আর তার অধিষ্ঠাতৃ-দেব বা অসুর মন নিতান্ত খারাপ থাকার দরুণ তোমাকে এত বিলম্বে তোমার পত্রের উত্তর লিখচি। আর যদি বল আজই বা লিখচি কেন— সামাজিক ভদ্রতা শীলতা বা শালীনতার ( এই তিনটে কি এক না তিন
aS)。

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১২টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

